
“MEMAHAMI LGBT”
(21 Februari 2020/ 27 Jamadilakhir 1441H)

Sidang Jumaat Sekalian,

Marilah sama-sama kita meningkatkan ketakwaan kita kepada
Allah SWT dengan sebenar-benar takwa serta melaksanakan
segala perintah-Nya dan menjauhi segala larangan-Nya. Mudah-
mudahan kita semua selamat di dunia dan di akhirat. Tajuk

khutbah hari ini adalah: “Memahami LGBT”.
Sidang Jumaat Yang Dirahmati Allah,

Orientalis seksual atau ketertarikan seksual adalah keinginan
individu untuk memenuhi rasa cinta dan berhubungan dengan intim
sehingga terjalinnya ikatan. Di sisi agama Islam, hubungan intim
ini dihalalkan hanya bagi pasangan suami dan isteri yang telah
melalui proses akad nikah yang sah seperti yang disebut di awal

khutbah tadi iaitu surah al-Nahli ayat 72 yang bermaksud:

“Dan Allah menjadikan bagi diri kamu dari diri kamu sendiri
pasangan-pasangan (isteri), dan dijadikan bagi kamu dari
pasangan kamu: anak-anak dan cucu-cicit, serta dikurniakan

kepada kamu dari benda yang baik lagi halal; Maka patutkah



mereka (yang ingkar itu) percaya kepada perkara-perkara yang
salah (penyembahan berhala dan mereka kufur pula akan nikmat

Allah?”
Hadirin Jumaat Sekalian,

Sejak dari zaman kaum nabi Allah Lut lagi, ada segelintir manusia
yang diuji dengan mempunyai orientasi seksual yang berbeza
dengan fitrah. Ujian ini dikenali umum sebagai LGBT. Namun
berapa ramaikah antara kita yang benar-benar berusaha
memahami? Suka khatib menyebut beberapa istilah yang mungkin

dapat membantu kita lebih mengenali golongan ini.

1. Same Sex Attraction (SSA)
SSA digunakan untuk menggambarkan seseorang yang

mempunyai ketertarikan seksual dengan sesama jenis.

2. Gay dan Lesbian
Seseorang yang mempunyai SSA, kemudian menjadikan
istilah ini sebagai identiti diri dalam kehidupan sosial. Gay

hubungan jenis sesama lelaki manakala Lesbian hubungan

jenis sesama wanita. Mereka juga dikenali sebagai

Homoseksual.

. Biseksual
Digunakan kepada orang yang pada masa yang sama
mempunyai ketertarikan seks iaitu kepada sesama jenis dan

berlainan jenis.

. Transeksual dan Transgender

Transeksual mengarah kepada orang ingin mengubah seks
orientalis secara biologi, berlawanan dengan yang dimiliki
sejak lahir. Misalnya, lelaki yang memilih menjadi wanita
seperti mengambil hormon dan membuat pembedahan alat

kelamin.

Transgender pula menunjukkan keinginan untuk tampil
berlawanan dengan jenis kelamin yang dimiliki. Contohnya
lelaki yang ingin selalu berhias dan berpenampilan wanita

tetapi tidak mengubah alat kelamin melalui pembedahan.



5. ‘Straigh’ atau Heteroseksual
Istilah yang digunakan sebagai identiti dalam kehidupan
sosial yang mengikut fitrah. Lelaki tertarik dengan wanita dan

sebaliknya.
Sidang Jumaat Yang dirahmati Allah,

Dalam hidup, Allah SWT akan sentiasa mengirimkan ujian demi
ujian sesuai dengan kemampuannya. Ujian SSA atau ketertarikan
sesama jenis sama sahaja dengan ujian keburukan yang lain

seperti kemiskinan, sakit berpanjangan dan fizikal tidak sempurna.

Ujian juga hadir dalam bentuk kebaikan seperti kekayaan dan rupa
paras menarik. Bagaimana mendepani ujian-ujian tersebut, inilah
yang harus ditakuti bersama agar ujian ini dapat ditangani menikut

lunas syarak. Allah berfirman dalam surah al-Anbiya’ ayat 35:



Maksudnya: “Tiap-tiap diri akan merasai mati dan kami menguiji
kamu dengan kesusahan dan kesenangan sebagai cubaan dan

kepada Kamilah kamu semua akan dikembalikan”.

Sidang Jumaat Yang Dirahmati Allah,

Amat penting untuk kita sedar. Ujian menjadi muslim dengan SSA
atau Biseksual amat berat dengan hikmah yang hanya Allah Yang
Maha Mengetahui. Jika seorang lelaki normal perlu menjaga
pandangannya terhadap perempuan, mereka yang diuji Biseksual
misalnya, perlu lebih menjaganya dari tertarik secara seksual

kepada kedua-dua jantina.



Begitu juga ujian kepada wanita SSA yang merasa diri
terperangkap dalam diri lelaki. Ada yang kalah dengan ujian
tersebut sehingga sanggup membuang payudara, mengambil
hormon untuk kelihatan berotot malah rela membuang rahim

kerana tidak mahu datang haid.

Sesungguhnya bukan mudah melalui episod ujian tersebut.
Namun semakin berat Allah menguji dan semakin kuat jihad untuk
melawan dosa, pastinya ganjaran yang menanti adalah lebih

besar.

Maksudnya: “Barangsiapa dikehendaki Allah kebaikan baginya,
maka dia diuji (dengan suatu musibah)”. (Hadis Riwayat al-

Bukhari)
Sidang Muslimin Yang Dikasihi Allah,

Sekiranya ada dikalangan anak, isteri, rakan, atau saudara yang

terlibat dengan kegiatan Homoseksual ini apa reaksi kita? Apakah



memadai dengan rasa terkejut, geli atau kasihan? Setiap individu
diberikan kebebasan oleh Allah untuk memilih jalan keluar
terhadap masalah. Justeru khatib ingin mencadang beberapa

langkah berikut:

1. Sebagai seorang muslim yang bertakwa di jalan Allah, sabar
dan berusaha mencari penyelesaian yang sesuai dengan
tuntutan Islam. Yakinlah bahwa pasti terselit hikmah di sebalik

setiap ujian.

2. Apabila berhadapan dengan seseorang yang telah
melakukan tindakan Homoseksual dan ingin bertaubat,
selaku orang terdekat, berilah sokongan psikologi dengan

menitip kata-kata nasihat dan semangat.

3. Ajakan untuk kembali ke jalan Allah yang lurus perlu diucap
dengan baik dan berhikmah. Tabahlah sekiranya menerima
kecaman. Hidayah milik Allah, jangan putus asa untuk terus

berusaha menasihati dan mendoakan.



4. Menjaga lisan dengan tidak menyebarkan aib mereka yang
diuji kecuali kepada mereka yang boleh membantu seperti

kaunselor bagi tujuan mencari penyelesaian.

5. Sebagai ketua keluarga, lengkapkan ilmu keibubapaan
mengikut acuan Islam. Peka, sama ada wujud unsur-unsur
seperti yang disebutkan di awal khutbah tadi, pada diri anak
atau saudara terdekat. Jika perlu, bawalah kepada yang

pakar agar rawatan atau terapi sewajarnya dapat dilakukan.

6. Libatkan mereka dalam lingkaran positif.
JAKIM melalui Bahagian Komuniti, Sosial Dan Keluarga
(KSK) bersama NGO-NGO Islam yang terdiri daripada
golongan LGBT yang berhijrah, dapat membantu melalui

pelbagai aktiviti yang dianjurkan.

Walaupun secara prinsipnya perlakuan LGBT tidak dapat diterima
berdasarkan al-Quran, al-Hadis, undang-undang serta norma

budaya masyarakat Malaysia, namun ia tidak menafikan hak



golongan ini untuk dibimbing dan dinasihati. Fahami untuk

membantu, bukan meredhai.

Ayuh kita hulurkan tangan, simpati dan empati. Moga ada sinar
untuk mereka memperbaiki diri dan mendapatkan pengampunan

Allah SWT, Yang Maha Penyayang lagi Maha Penerima Taubat.

Maksudnya: ‘Demi masa! Sesungguhnya manusia itu dalam
kerugian. Kecuali orang yang beriman dan beramal soleh, dan
mereka pula berpesan-pesan dengan kebenaran serta berpesan-

pesan dengan sabar.

(Bulan Februari 2020)

Sidang Jumaat yang dirahmati Allah,

Saya berpesan kepada tuan-tuan dan diri saya sendiri supaya
bertakwa kepada Allah SWT dengan mematuhi segala perintah-
Nya dan menjauhi segala larangan-Nya. Sesungguhnya
berbahagialah orang yang bertakwa kepada Allah. Di samping itu,
sebagai tanda mensyukuri segala nikmat Allah yang dikurniakan
kepada kita, marilah kita mencontohi akhlak nabi SAW dan para
sahabat sehingga mereka digelar jutawan akhirat. Caranya ialah
dengan memperbanyakkan sumbangan harta yang kita sayangi ke

jalan Allah iaitu dengan melakukan amalan waqaf.

Waqaf dari segi syarak ialah apa-apa harta yang ditahan hak
pewagaf ke atas harta tersebut daripada sebarang urusan jual beli,
pewarisan, hibah dan wasiat di samping mengekalkan sumber
fizikalnya, untuk kebajikan dengan niat untuk mendekatkan diri

pewagaf kepada Allah.

Di negara kita, amalan berwaqaf telah lama diamalkan oleh
generasi yang terdahulu. Mereka telah berjaya mewaqgafkan harta
melalui pembinaan masjid-masjid, sekolah-sekolah, pondok-
pondok pengajian dan rumah-rumah anak yatim. Berwagaf adalah
amalan mulia yang dapat melahirkan perasaan kasih sayang,
menyemarakkan semangat saling bantu-membantu antara satu
sama lain. Sepertimana firman Allah SWT dalam surah Ali Imran

ayat 92:

Maksudnya: “Kamu tidak sekali-kali akan dapat mencapai (hakikat)
kebajikan dan kebaktian (yang sempurna) sebelum kamu
dermakan sebahagian dari apa yang kamu sayangi. Dan sesuatu

apa jua yang kamu dermakan, maka sesungguhnya Allah

mengetahuinya”.

Sidang Jumaat yang dirahmati Allah,

Di negeri kita khususnya, Majlis Agama Islam Negeri Pulau Pinang
(MAINPP) telah menyediakan satu alternatif kepada pelaksanaan
ibadah wagaf yang berkonsepkan wakalah melalui dana wagaf
Pulau Pinang. Sama ada melalui potongan gaji bulanan atau
pembayaran secara atas talian. Wakalah bermaksud para
penyumbang mewakilkan kepada Majlis Agama Islam untuk
mewakafkan mana-mana harta kekal dengan niat kerana Allah
Taala. Ini merupakan satu usaha untuk menggembeling kerjasama
ummah untuk bersama-sama melaksanakan ibadah wagaf walau

pada tahap manapun kemampuan ekonomi seseorang.

Institusi masjid juga dapat berperanan memperkasakan ibadah
wagaf ini dengan menyumbangkan misalnya 10% hasil dari kutipan
Jumaat kepada pihak Majlis Agama Islam pada setiap bulan.
Secara tidak langsung jemaah yang menghulurkan derma setiap
kali solat Jumaat, akan berkongsi saham wagaf yang berkekalan

manfaatnya hingga ke hari akhirat.

Diriwayatkan dari Abu Hurairah, Rasulullah SAW bersabda:

15

Yang bermaksud: “Apabila seorang hamba meninggal dunia, maka
terputuslah darinya amalnya kecuali dari Tiga perkara iaitu
sedekah jariah, ilmu yang diambil manfaatnya, anak soleh yang

mendoakannya”. (Hadis Riwayat al-Bukhari)
Sidang Jumaat yang dirahmati Allah,

Pada saat yang penuh barakah ini marilah kita berselawat ke atas
nabi Muhammad SAW yang membawa petunjuk dan rahmat
kepada kita sekalian sepertimana perintah Allah dalam surah Al-

Ahzab, ayat 56:

“Sesungguhnya Allah dan malaikat-Nya berselawat kepada nabi
{Muhammad SAW} wahai orang yang beriman, berselawatlah
kamu kepadanya serta ucapkanlah salam sejahtera dengan

penghormatan yang sepenuhnya”.

